
B  2637

Suppliment tal-Gazzetta tal-Gvern ta’ Malta Nru. 19,918, 12 ta’ Diċembru, 2017
Taqsima  B

____________________________________________________________________

A.L. 365 tal-2017

ATT DWAR L-EDUKAZZJONI
(KAP. 327)

STATUT DWAR IL-PROPRJETA` IMMOBILJARI LI FUQHA 
L-UNIVERSITA` TA’ MALTA TIVVANTA PRETENSJONI 

JEW GĦANDHA TITOLU LEGALI

L-Interpretazzjoni

1. Għall-finijiet ta’ dan l-Istatut, ‘terza persuna’ tfisser kwalunkwe persuna fiżika
u/jew legali, iżda ma tinkludix persuna legali fejn l-Universita` ta’ Malta (minn hawn 
‘l quddiem imsejjħa ‘l-Universita`’) hija azzjonista u/jew fundatriċi.

It-Titolu

2. Dan l-Istatut jissejjaħ ‘Statut Dwar Il-Proprjeta` Immobiljari Li Fuqha
L-Universita` Ta’ Malta Tivvanta Pretensjoni Jew Għandha Titolu Legali.’

L-Applikibilta`

3. Dan l-Istatut ser jidħol fis-seħħ mill-1 ta’ Jannar 2018.

L-Iskop u Regola Generali

4. Proprjeta` immobiljari li fuqha l-Universita` tivvanta pretensjoni jew għandha
titolu legali għandha tiġi użata unikament u esklussivament għal-raġunijiet edukattivi 
u  għal servizzi ta’ sapport assoċjati mal-missjoni tal-Universita` derivanti mill-Att 
dwar L-Edukazzjoni (Kapitolu 327 tal-Liġijiet ta’ Malta.).

Barra minn hekk, f’kull trasferiment, bejgħ, tpartit, ipoteka, u kull rabta, 
ċessjoni ta’ drittijiet, obbligi u/jew titolu relatati mal-proprjeta` in kwistjoni, 
l-Universita` u/jew kwanunkwe Uffiċjali Prinċipali tagħha ser ikunu preklużi, kemm 
ipso facto u kif ukoll ipso jure, milli jittrasferixxu, ibiegħu, jipotekaw jew jorbtu tali 
proprjeta` u/jew milli jassenjaw u/jew iċedu xi drittijiet, obbligi u/jew titolu lil terzi 
persuni għal terzi persuni privati, għal skopijiet kummerċjali, finanzjarji u oħra u/jew 
għal interessi ta’ lukru għad-detriment tar-raġunijiet edukattivi hawn fuq imsemmijja 
u servizzi ta’ sapport f’konformita` mal-missjoni suprema tal-Universita` derivanti 
mill-Att dwar l-Edukazzjoni.

Eżenzjoni

5.	 Il-Kunsill jista’ jiddeċiedi li jagħti eżenzjoni għal klawżola 4, purche` id-
deċizjoni tkun meħuda fil-preżenza tal-membri kollha tal-Kunsill u l-vot ikun wieħed 
unanimu.

Inoltre` il-kriterji oġġettivi u r-raġunijiet fuqiex hija msejsa d-deċizjoni tal-
Kunsill għandhom ikunu espliċitament u espressament  irreġistrata fil-minuti fi ħdan 
id-dokumenti uffiċċjali tal-Kunsill.

Emenda

6.	 Kwalsiasi emenda lil dan l-Istatut tenħtieġ vot unanimu.

Sabiex jiġi evitat kull dubbju, il-Kunsill  ma għandux u ma jistax, fl-ebda mod 
u fl-ebda ħin, jiddelega kwalsiasi jew xi setgha’ oħra naxxenti minn dan l-Istatut.

